
Innleiing 
Kommuneplanens samfunnsdel er 
kommunens overordna styringsdokument, 
jamfør plan- og bygningsloven §11-2: 
Kommuneplanens samfunnsdel skal ta 
stilling til langsiktige utfordringar, mål og 
strategier for kommunesamfunnet samla 
sett og kommunen som organisasjon. Den 
bør innehalde ei beskriving og vurdering 
av alternative strategiar for utviklinga i 
kommunen. 

Kommuneplanens samfunnsdel skal  
vera grunnlag for planane for sektoren og 
verksemd i kommunen. Den skal gi 
retningslinjer for korleis kommunen sine 
eigne mål og strategier skal gjennomførast  
i kommunal verksemd og ved medverknad 
frå andre offentlege organ og private. 
Samfunnsdelen inneheld arealstrategiar 
og fokus på kva alle kan bidra med i 
samfunnet vårt.

 

Kommuneplanens samfunnsplan er 
overordna og retningsgivande for all 
kommunal verksemd fram til 2035. Saman 
med kommuneplanens arealdel utgjer 
dette kommuneplanane til Lesja 
kommune. Gjennom planstrategien som 
blir utarbeidd ein gong kvar 
kommunestyreperiode skal det takast 
stilling til kva for planer som skal 
prioriterast, dette blir ofte omtalt som ei 
planperiode.  

 

I tillegg til kommuneplanen og kommune-
delplanane utarbeider kommunen ei rekke 
anna styringsdokument, slik som 
temaplanar, handlingsdelar, ulike 
strategidokument og utgreiingar. 
Temaplanane har meir detaljert fokus  
som ofte gjeld for færre år. 

I kommuneplanens samfunnsdel skal både 
utfordringar, overordna mål og strategier 
beskrivast. Dette gjeld både for utvikling 
av lokalsamfunnet og Lesja kommune  
som organisasjon. Meir detaljert vil 
økonomiplanen som er kommunens 
handlingsdel gå meir i detalj og følgje opp 
dei overordna måla i kommuneplanens 
samfunnsdel, sjå figur ovanfor. 
Kommuneplanens handlingsdel gjev 
grunnlag for kommunen si prioritering  
av ressursar, planleggings- og 

samarbeidsoppgåver og konkretiserer 
tiltaka innanfor dei økonomiske rammene 
til kommunen. De ulike einingane   
i kommunen har årsplanane sine der 
konkrete tiltak kan komma fram.  

Innspel frå medverknadsprosessen, 
statistikk og regionale og nasjonale 
føringar ligg til grunn for utarbeiding av 
planen. FNs berekraftsmål ligg til grunn for 
utarbeiding av planen, men det er særleg 
lagt vekt på desse: 

 

 

  

Mål 3 

Sikre god helse og fremme 

livskvalitet for alle,  

uansett alder 

Mål 4 

Sikre inkluderende, rettferdig 

og god utdanning og fremme 

muligheter for livslang  

læring for alle 

Mål 11 

Gjøre byer og lokalsamfunn 

inkluderende, trygge,  

robuste og bærekraftige 

Visjon: Levande Lesja 
Visjonen er vårt overordna mål for  

heile Lesja. Dette skal styre retninga på 

utviklingsarbeidet og arbeidet som leggjast 

ned i kommunen kvar dag. Visjonen skal 

vera kjent i heile bygdesamfunnet og 

kommunen skal bruke denne aktivt. 

Visjonen er eit Levande Lesja. Levande 

Lesja har i fleire år vorte brukt i Lesja 

kommune. Fyrst i samanheng med 

utviklingsarbeid kommunen gjer innan 

næringsarbeid og deretter gjennom eit 

større prosjekt Lesja kommune har gjort 

med visuell design og visuell identitet. Kven 

er lesjingen? Korleis er det i Lesja  

i dag og korleis vil me framtids-Lesja skal 

sjå ut? Kva er det overordna målet? 

Levande Lesja er bygd opp av det å leve 

og det å ande, å puste. I Lesja er det godt 

å ande, med storslått natur og fjell, god 

plass og eit trygt lokalsamfunn. Naturen er 

tett på kvardagen vår. Dette gjev også eit 

ansvar for å forvalte og bruke Lesja 

berekraftig. Fjellet er ein del av Lesja sin 

identitet. Friluftsliv og natur er viktig i Lesja. 

Me har fire tydlege årstider der vinteren er 

ein spesiell viktig sesong vest i bygda.  

Levande kjem av «å leva» 

I kvardagen er det nettopp dette 

kommunen skal leggje til for. Visjonen må 

følgjast opp gjennom robuste tenester for 

dei som lev her. Sentrum i Lesja og Bjorli 

må styrkjast, me vil ha gode sosiale 

møteplassar, og det må leggjast til rette for  

og heiast på frivilligheita og det som gjer 

bygda levende. Ein skal satse på dei som 

lev og arbeider i Lesja, og de som  

er deltidsinnbyggjarar. Me skal ha varme 

hend, smarte hovud og eit inkluderande 

samfunn. Dette handlar òg om 

omdømmearbeid og å gjere Lesja enda 

meir attraktiv.  

Lesja kan også lesast slik som LES: JA. 

Lesja skal vere ein kommune som ser 

moglegheiter i staden for utfordringar og 

umoglegheiter. Me skal vere nyfikne  

og tore å utfordre og stille spørsmål.

Lesja i dag 
Befolkning og frivilligheit 

Lesja kommune har 1964 innbyggjarar 

(per 1. kvartal 2023), der hovudtyngda av 

befolkninga bur rundt Lesja sentrum, men 

sterke grender er òg Bjorli, Rånå, 

Lesjaskog, Lesjaverk, Lora, Kyrkjebygda, 

Bø, Kjøremgrende og Joramo. At 

kommunen er såpass spreidd 

befolkningsmessig er òg ei utfordring for 

sentrumsutvikling og tenestestruktur.  

Me har befolkningsnedgang og ei aldrande 

befolkning med ei stor gruppe 69 år og 

eldre. Befolkninga er vår viktigaste 

ressurs, samtidig som det er knapt  

på ressursen. Kommunen har stor frivillig 

aktivitet og har ein eigen 

frivilligheitssentral og mange aktive lag og 

foreiningar. Grendelaga gjer også eit viktig 

arbeid. 

Kommunen har i dag mange aktivitetar, 

mykje gjennom frivillig aktivitet; ei levande 

bygd. Nokre eksempel er to idrettslag, kor 

og korps, den årlege fotballcupen Kampen 

cup på Lesjaskog og eit fantastisk 

oppbygd kulturanlegg ved Lorkverna av 

Lesja historielag. I 2026 blir 

Landskytterstevnet arrangert i Lesja. 

Natur og identitet 

Store areal er verna etter 

naturmangfaldlova med villrein og natur 

som dei store verneformåla. Naturen og 

berekraftig bruk av denne er viktig for 

bygda. Fjellet og naturen er ein stor del av 

identiteten til Lesja. Identiteten knytta til 

fjellet er sterkt både med friluftsliv, 

tradisjonell bruk med jakt, 

fangst og fiske og ikkje minst 
utmarksbeite. Kommunen er 
nasjonalparkkommune og har moglegheit 
til å utnytte dette enda meir. Gjennom plan 
for friluftslivets ferdselsårer og ulike 
samarbeid har kommunen klare strategiar 
for besøkjande, tilrettelegging  
og sambruk av areal.  

Næringsaktivitet  

Landbruket er framleis 
hjørnesteinsbedrifta i Lesja, men 
næringsmessig er me kjenneteikna av 
mange små bedrifter. En stor andel jobbar 
i offentleg sektor, og fleire jobbar innan 
transport og anlegg. Den yrkesaktive 
andelen i befolkninga vil gå ned i åra 
framover, samtidig som me i dag har 
svært lav arbeidsløyse. 

Landbruksnæringen opplev store 
tap til rovdyr  

Innanfor areala som ikkje er verna  
er utviklingsområda til kommunen. 
Kommunen har ei viktig fritidsbusetnad 
med deltidsinnbyggjarar vest i kommunen 
som mange-doblar innbyggjartalet i 
periodar, noko som gjev oss store 
moglegheiter. 

For kommunal sektor merkes fleire 
oppgåver og ei kundegruppe med fleire 
behov, særleg helsetenester. Lesja er eit 
godt samfunn der me skal halde fram med 
å vidareutvikle dei positive kvalitetane. 
Kommunen har store moglegheiter for å 
leggje til rette for innbyggjarane, 
deltidsinnbyggjarane og besøkande for at 
det skal vere trygt og godt å vere her, med 
kort veg til opplevingar.  

Utfordringar 

~ Befolkningsnedgang 

~ Befolkningssamansetning med fleire eldre (69+) og færre yngre 

~ Færre folk til å utføre arbeid ï rekrutteringsutfordringar 

~ Befolkninga bur spreidd 

~ I delar av året er innbyggjartalet mangedobla pga. fritidsbusetnaden 

 

Overordna mål 

1. Lesja skal vere eit lokalsamfunn som er trygt, inkluderande og me skal sikre god 

helse og framme livskvalitet for alle i Lesja.  

2. Lesja skal være eit levande og aktivt lokalsamfunn med gode møteplassar for 

dialog og samskaping med innbyggjarane.  

3. Lesja skal leggje til rette for gode grendesamfunn i heile kommunen som skaper 

bu og busettingslyst.  

Eit trygt samfunn ï å leva i Lesja 
Lesja kommune er ein liten og trygg bygd 

å vekse opp i, leve i og besøkje. Me har 

frisk luft, god plass og storslått natur. Men 

Lesja blir også påverka av eit endra klima 

og påverknader nasjonalt og 

internasjonalt. Kommunen og 

lokalsamfunnet må planleggje og jobbe for 

at Lesja framleis skal vere eit trygt og godt 

samfunn som er godt å leve i.

  

Utfordringar 

~ Klimaet er i endring: sårbar i forhold til vatn i tettbebygde område,  

særleg nært vassdrag 

~ Nasjonal og internasjonale hendingar påverkar lokalt (eks: pandemi, terror, 

cyberangrep og bortfall av ekom m.m) 

~ Mykje tungtrafikk langs ein smal E136 

~ Varierande kvalitet på tidlegare infrastruktur 

~ Auka krav til kommunen 

Mål 

4. Det skal vere trygt å bu og å opphalde seg i Lesja. 

5. Lesja skal vere eit inkluderande lokalsamfunn. 

STRATEGI:  

1.1  Ha gode helse- og oppveksttenester. 

2.1   Leggje til rette for og planleggje samfunnet for ei aldrande befolkning. 

2.2  Jobbe aktivt for å ha gode arenaer for samarbeid. 

2.3   Styrke arbeidet rundt barn og unge. 

 

TILTAK: 

Lesja kommune skalé 

1.1.1 Sørgje for tilstrekkeleg kompetanse, ressursar og beredskap til å kunne 
handtere uønska hendingar i ulike verksemder. 

1.1.2 Utvikle og øve kommunens beredskap i tråd  
med nasjonale anbefalingar.  

1.1.3 Implementere beredskap og ros (risiko- og sårbarheitsanalyser)  
i planlegging, utbygging og drift av kommunen og i samfunnet. 

1.1.4 Jobbe for å fullføre ein heilheitleg gang- og sykkelveg gjennom  
heile Lesja langs med E136. 

1.1.5 Halde fram med å vere ein trafikksikker kommune, og også arbeide  
for gode kollektivløysingar. 

1.1.6 Arbeide for å utbetre E136 til å bli en meir trafikksikker ferdselsåre  
gjennom kommunen.  

1.1.7     Anvende ny teknologi aktivt til å utvikle kommunen sine tenester. 

2.1.1   Jobbe tverrsektorielt med inkludering blant barn og unge. 

2.1.2 Sette helsefremmande og forebyggande tiltak i system  
for alle aldersgrupper. 

2.1.3 Leggje til rette for god medverknad i samfunnet  
innan kommunal verksemd. 

2.1.4  Arbeide tverrsektorielt og på tvers av kommunar. 

2.1.5 Samarbeide med private bedrifter, og frivillige lag og organisasjonar,  
men ikkje ta over frivillige oppgåver. 

2.1.6  Leggje til rette for å bu lengst mogleg heime. 

 

  

Alle kan bidra med 

- Ha eigenberedskap i tråd med rettleiinga til styresmakta 
- Ta ansvar for eiga helse 

- Vise raushet og vere ein god nabo 

Attraktivitet ï å ande i Lesja 
Lesja kommune har store naturverdiar  

og eit trygt og godt samfunn  

å besøkje og å bu i. Kommunen har  

eit lite og utydeleg Lesja sentrum  

og er ei vidstrakt bygd. Det er  

fleire bygdesentrum i grendene og  

merka turstiar som er attraktive og 

populære. Det er ikkje satsa og laga ein 

heilheitleg plan for Bjorli sentrum og 

sentrumsplanen i Lesja er ikkje satt  

ut i live.

 

  

Utfordringar 

~ Dei gode kvalitetane ved å bu og besøkje Lesja er ikkje godt nok vist fram 

~ Me er ikkje flinke nok til marknadsføring 

~ Befolkningsnedgang og færre yngre 

~ Det er ikkje satsa på sentrumsutvikling 

Mål 

6. Lesja skal arbeide med berekraft både innan miljø,  

klima, økonomi og sosialt.  

7. Lesja skal vere ein attraktiv kommune for innbyggjarar,  

arbeidstakarar og besøkjande. 

8. Byggje sterkare ein felles identitet og stoltheit for heile Lesja. 

9. Få attraktive sentrum av høg kvalitet og gode  

sosiale møteplassar. 

STRATEGI:  

3.1  Satse på miljø og berekraft 

4.1   Vere eit aldersvennleg samfunn som synleggjer dei eldre som ressurs. 

4.2  Satse på marknadsføring og informasjon.  

5.1   Synleggjere kulturlivet. 

6.1  Satse og leggje til rette for sosiale møteplassar tilpassa  
alle generasjonar i grendene og i sentrum. 

 

TILTAK: 

Lesja kommune skalé 
3.1.1  Utarbeide sin eigen berekraftstrategi og skal  

vere eit berekraftig reisemål. 

3.1.2 Ikkje byggje ned våtmarksområde og samanhengande  
urørt natur. Verneområde bli teke spesielt omsyn til.  

3.1.3   Vareta spesielle artar som villrein og fjellrev og deira leveområde.  

4.1.1 Leggje til rette for varierte bustadområde og bustader  
med varierte størrelsar 0,5ï3 mål.  

4.1.2 Leggje til rette for å kunne prøve tenester og det å prøvebu i bygda.  
Kommunen skal leggje til rette for eller vere med å bidra til attraktive 
utleigeeiningar.  

4.1.3  Leggje til rette for og satse på frivilligheita. 

4.2.1   Ha ein eigen dedikert ressurs på marknadsføring og informasjon.  

4.2.2  Informere aktivt om moglegheita for å bruksendre fritidsbustaden til bustad. 

5.1.1  Halde fram med kulturpris, Lesja ambassadør-pris og næringspris. 

5.1.2 Ha ei aktiv rolle som nasjonalparkkommune og nytte  
dens designmanualer. 

5.1.3   Leggje til rette for å synleggjere kulturlivet. 

6.1.1 Realisere reguleringsplan for Lesja sentrum med arkitektutforming  
med fokus på sentrumsområda. 

6.1.2  Lage ein eigen sentrumsplan for Bjorli. 

6.1.3 Vektleggje universell utforming spesielt i bustadområde  
og sentrumsområde. 

2.1.5 Samarbeide med private bedrifter, og frivillige lag og organisasjonar,  
men ikkje ta over frivillige oppgåver. 

2.1.6  Leggje til rette for å bo lengst mogleg heime.  

Alle kan bidra med 

- Vere stolt av bygda, framsnakke og dele gode bidrag 
- Bidra aktivt inn i lokalmiljøet og i frivilligheita 

- Engasjere seg positivt i lokalmiljøet 

Ei satsing på næringsutvikling 
Næringslivet i Lesja er viktig! Arbeid kan 

skape tilknyting, og påverkar økonomi og 

helse. I Lesja er det lav arbeidsløyse, men 

eit relativt einsidig næringsliv med små 

aktørar. Ein stor andel jobbar i offentleg 

sektor, innan transport og bygge- og 

anleggsbransjen og i landbruket. 

Kommunen må satse på eksisterande 

næringsliv og leggje til rette for nye 

verksemder. Vest i kommunen er særleg 

fritids- og reiselivet et satsingsområde.  

Utfordringar 

~ Eit einsidig næringsliv 

~ Det er eit fåtal med tilleggsnæringar innan landbruket 

~ Lite regulerte næringsområde 

~ Få store bedrifter 

~ Vanskeleg å rekruttere nok og riktig arbeidskraft 

~ Lite heilårsarbeidsplassar innan reiselivet 

 

Mål 

10. Lesja kommune skal vere ein attraktiv arbeidsplass der folk vil arbeide over tid. 

11. Det skal være enkelt å starte bedrift i Lesja. 

12. Eksisterande bedrifter skal ha gode moglegheiter for å vekse. 

13. Landbruket i Lesja skal oppretthaldast og utviklast basert på bruk av 

berekraftige og lokale ressursar som gir lokal verdiskaping, sysselsetjing og å 

oppretthalde busetting. 

STRATEGI: 

7.1  Ha gode tenester som støttar opp om lokalt næringsliv og tek aktivt tak i nye 
utfordringar og moglegheiter. 

8.1  Synleggjere moglegheitene som ligg i Lesja. 

8.2   Arbeide med å få til nye arbeidsplassar. 

9.1  Synleggjere næringslivet og arbeide for eksisterande  
bedrifter i kommunen.  

10.1   Være en pådrivar for aktivt landbruk i kommunen. 

 

TILTAK: 

Lesja kommune skalé 

7.1.1  Rettleie godt, leggje til rette for nettverksbygging, informasjon,  
rådgiving, kompetanseheving og støtteordningar. 

7.1.2  Delta i regionale næringssamarbeid. 

7.1.3 Bruke kraftfondsmidlane aktivt i nærings- og utviklingsarbeidet  
i kommunen.  

8.1.1   Stimulere til etablering av kontorfellesskap slik at personar kan  
bu i Lesja og ha tilgang på fleksible jobbfellesskap.  

8.2.1  Regulere/legge til rette for nye og store nok næringsareal. 

8.2.2   Arbeide med å få til nye arbeidsplassar. 

9.1.1  Gjennomføre næringsprisutdelingar, besøk og nettverksbygging. 

9.1.2 Stimulere til generasjonsskifte og jobbe for å auke rekruttering  
i næringslivet. 

10.1.1 Stimulere og rettleie til be rekraftig bruk av skogen, og sikre gode rammevilkår 
og bruk av lokale og sentrale verkemiddel.  
Gardsskogen og allmenningane skal nyttast for å auke verdiskapinga. 

10.1.2 Forvalte jord- og konsesjonslov slik at ein legg til rette for omstilling og 
utvikling i næringa, samtidig som ein varetek målet om å oppretthalde  
ein variert og rasjonell bruksstruktur. 

10.1.3 Ta vare på matjorda slik at den kan nyttast som ressurs  
for framtidige generasjonar. 

10.1.4  Arbeide for full utnytting av utmarksressursane ved å leggje til rette  
for auka beitebruk. 

10.1.5  Arbeide saman med landbruksnæringa for å auke graden av lokal/regional 
foredling av jord- og skogressursane. 

10.1.6  Leggje til rette for å styrke lokalt landbruk til produksjon av bioflis og 
leverandør av bioenergi i nær- og fjernvarmeanlegg. 

2.1.6  Leggje til rette for å bu lengst mogleg heime.  

  

Alle kan bidra med 

- Framsnakking av næringslivet 
- Bruk av lokalt næringsliv 

- Næringslivet sjølv kan samarbeide 

Deltidsinnbyggjaren 
Lesja er så heldig å ha ein stor 

fritidsbustadmarknad med 2240 hytter, og  

983 bustader. Kommunen mangedoblar 

innbyggjartalet sitt særleg rundt høgtidene 

og i enkelthelgar. 

Deltidsinnbyggjaren er viktig for Lesja. 

Fritidsbustadmarknaden påverkar 

tenesteproduksjonen til Lesja både  

innan helse, beredskap, tekniske og 

forvaltningsoppgåver. Kommunen har dei 

siste åra starta å ha fleire samlingar 

gjennom «fjellpub» der kommunen har  

ein arena for å vise fram næringsliv og gi 

informasjon og få tilbakemeldingar frå 

innbyggjarar og deltidsinnbyggjarar. 

Kanskje finst det Lesja-deltidsinnbyggjarar 

som vil delta meir inn i lokalsamfunnet 

med ressursane sine? 

STRATEGI: 

11.1   Ha gode arenaer for samspel for deltidsinnbyggjaren og innbyggjaren. 

12.1   Vere en samarbeidspartner for utvikling av Bjorli. 

13.1   Ha gode tenester for både innbyggjaren og deltidsinnbyggjaren. 

13.2   Framheve lokalt næringsliv og tenester. 

 

TILTAK: 

Lesja kommune skalé 

11.1.1  Etablere/fortsette å ha regelmessige arenaer for samspel som Fjellpub. 

11.1.2    Leggje til rette for eit aktivt friluftsliv, natur- og kulturmiljø  

11.1.3  Nytte hytteforeiningar aktivt som høyringspart, og leggje til rette  
for god kommunikasjon. 

12.1.1   Det skal utarbeidast ein eigen sentrumsplan for Bjorli. 

12.1.2   Ta vare på alle næringsareala i sentrumsområde i Lesja kommune.  

12.1.3  Sikre god og samanhengande infrastruktur og grøne korridorar mellom 
utbyggingsområde og til utmark. 

12.1.4  Leggje til rette og synleggjere for auka service og tenestetilbod  
i og rundt Bjorli.  

12.1.5             Sette krav til utleigeeiningar og/eller næringsareal i reguleringsplanar. 

13.1.1  Aktivt informere om moglegheita for bruksendring av hytte til bustad,  
midlertidig og varig. 

13.2.1              Utarbeide ein næringsplan med handlingsplan. 

13.2.2              Ha ein strategi for reiselivssatsing.   

Utfordringer 

~ Deltidsinnbyggjaren sit på mykje ressursar som ukjent for kommunen. 

~ Kommunen mangedoblar innbyggjartalet rundt høgtidene og helgar  

og i midtuke er det lite besøk og aktivitet. 

~ Næringslivet utnyttar ikkje heile potensialet som ligg  

i deltidsinnbyggjarmarknaden. 

~ Det er få arenaer å møtast på. 

Mål 

14. Få til eit betre samspel med deltidsinnbyggjaren  

og innbyggjarane. 

15. Bjorli skal bli ein heilårs turist- og fritidsdestinasjon. 

16. Jobbe for å få deltidsinnbyggjaren til å vere enda meir i Lesja. 

 

Alle kan bidra med 

Bruke lokalt næringsliv 
- Delta på arrangement og aktivitetar 

- Dele positiv informasjon om Lesja og det som  
skjer på sosiale media og gjennom ulike kanaler 

Lesja kommune som organisasjon og 
tenesteleverandør 
Hovudutfordringane til kommunen er 

befolkningsnedgang og ei aldrande 

befolkning. Den yrkesaktive andelen av 

befolkninga går drastisk ned i forhold til 

kvar pensjonist. Det vil si at kommunen 

må satse på å tiltrekkje seg folk, behalde 

innbyggjarane og arbeide og organisere 

tenester og arbeid på andre måtar. 

Kommuneøkonomien er pressa og 

kommunen må rigge seg for å møte 

framtidas og dagens utfordringer. 

Tenesteproduksjonen og lokasjonar  

må tilpassast demografi og økonomi for  

å bli robust og berekraftig.

    

Utfordringar 

~ Rekruttere og behalde kvalifiserte tilsette 

~ Auka krav og press på kommunale tenester 

~ Fleire som treng helse- og omsorgstenester 

~ Kommuneøkonomi er en knappleikfaktor 

~ Ei spreidd tenesteproduksjon på fleire lokasjonar 

Mål 

17. Lesja kommune skal vere ein god og attraktiv arbeidsgjevar  

som rekrutterer og beheld medarbeidarane. 

18. Lesja kommune skal ha robuste og framtidsretta tenester.  

19. Ha tilstrekkeleg kapasitet og kompetanse i tenestene. 

20. Tilpasse tenester, struktur og lokasjonar innanfor faglege  

og økonomiske ramme. 

21. Jobbe arealmessig for heile livssyklusen for innbyggjarane. 

F

STRATEGI: 
14.1  Ha ein attraktiv og god arbeidsgjevarpolitikk. 

15.1  I større grad ta i bruk digitale verktøy og moglegheiter. 

16.1  Utnytte personell og kompetanse på tvers av fag og tenester. 

17.1  Tilpasse tenestene i tråd med demografisk utvikling. 

18.1  Planlegge samfunnet slik at folk kan bu heime lengst mogleg. 

 

TILTAK: 

Lesja kommune skalé 
14.1.1  Satse på rekruttering, lærlingeordning og ungdom. 

14.1.2  Ha ein eigen ressurs på marknadsføring og kommunikasjon. 

15.1.1  Ta i bruk velferdsteknologi for å tilby gode tenester. 

15.1.2  Arbeide strategisk og aktivt med forebyggande helsearbeid. 

15.1.3  Være positiv og aktiv til samarbeid med andre kommunar og regionar. 

16.1.1 Utvikle og leggje til rette internt for vidareutdanning,  

kompetanseheving og fagutvikling. 

16.1.2  Nytte riktig kompetanse der behovet er størst. 

17.1.2 Gå gjennom sin tenesteproduksjon og redusere lokasjonar  

for å få ei framtidsretta drift. 

17.1.3  Vere økonomisk solid. 

18.1.1  Ha tenester slik at folk kan bu heime lengst mogleg. 

18.1.2 Arbeide på tvers av tenester og sektorar for å samarbeide  

i hele livssyklusen til innbyggjarane og tenestemottakerne.  

Alle kan bidra med 

- Framsnakking av Lesja kommune 
- Dele informasjon og stillingsannonsar på digitale plattformar 

- Jobbe saman i organisasjonen 

 «Jeg vil gjerne bo i Lesja så lenge 

jeg lever og har nok å gjøre.  

Det er her eg høyrer heime.» 

